ligartartut Ice Frontiersimi ilaatitat pillugit

ligartartut Ice Frontiersimi sammineqartussatut toqgakkat tassaapput iigartartut sermimik
aniffiunerpaasartut ilaat taamaammallu sermersuup tamarmiusup massebalanceanut
pingaaruteqarluinnartut. Taakku imminnut ungasillutik inissisimaffeqarnerisa soorluuna
takunasuarnartinnerulertaraa sermersuup killingini avatangiisit sooq taama
assigiinngissuteqartigisarnerat, taamalu nittarlugulusooq sermersuarmi pissutsit
assigiinngissitaarnerujussuat, iigartartunimi pissutsinut kalluaasartut taakkunani tamani

immikkooruteqgarluinnartarmata.

Petermann Gletsjer aamma Storstrgemmen Gletsjer Ice Frontiersimi iigartartut sammineqartuni
avannarlersaapput ukiullu ilarujussua immap sikuanit aalaakkaasumit oqqisimaartinneqartarlutik.
Kangerlussuaq Gletsjer aamma Helheim Gletsjer Tunup aamma Tunup kujataata sineriaaniipput
taamalu immap sarfaanit Irminger Strgmimit sunnerneqartarlutik, taanna sarfaq kissartuuvoq
Nordatlantiske Stremmimeersuullunilu, sarfaq kissartup Golfstremmip avannamut avaleraatut
ogaatigineqarsinnaalluni. ligartartut kingulliit marluk, Sermeq Kujalleq aamma Upernavik Isstrgm,
Kalaallit Nunaata Kitaataa avannamut-kimmut sineriaani inissisimaffeqarput. ligartartut taakku
arfinillit ataatsimut assigiissutigaat imaanut atasortaasa killingi tamarmik immap iluaniimmata
(Morlighem, Rignot, Mouginot, Seroussi, & Larour, 2014).

Ukiog 2000-p missaani sumiiffinni amerlasuuni maluginiarneqalerpoq sermersuup sermertaata
sisoorfiini imaanut atasuni sermersuaq annertuumik ilanngartorneqalersoq (anisogartaleqisoq).
Taamatuttaaq pivoq iigartartut Ice Frontiersimi samminegartut amerlanersaanni. Sermeq Kujalleq,
Helheim Gletsjer aamma Kangerlussuaq Gletsjer, taakkuusut sermersuup imaanut ataneqarfiisa
annerpaat ilaat, ataatsikkorluinnapajaarlutik sukkasuumik ilanngartitilerput ilaatigut gaavini
aattorluni iminnguuttog annertuseqimmat ilaatigullu akulikinnerusunik iigartalermata (Luckman,
Murray, de Lange, & Hanna, 2006). Upernavik Isstrgm ilaminit arfiniliusunit piaarnerulluni
annertuumik ilanngartitilerfiulersimavoq, sermertaata siuneqarfiata tunuartitilerneranik
kinguneqartumik. Tamaani taama pisogarpoq ukiuni 1985-1993’mi kingusinnerulaartumilu
taamaaliffioqqilluni, tassa 2005-2010’mi, sermertaqarfiup erseqgqilluinnartumik

annikinnerulissutigisaanik (Khan et al., 2013; Kjeer et al., 2012).




Piffissami 2000-2012'mi Kangerlussuaq Gletsjerimi, Helheim Gletsjerimi, Petermann Gletsjerimi
aamma Sermeq Kujallermi iigartarnertigut sermersuup Nunatsinni iigartartuni tamakkiisumik
annikinnerulissutaata 42 %-a taakkunaniinnag pisarsimavoq, taamaanneralu annertugisariagarpoq
tassami Nunatsinni iigartartut sermersuarmiit imaanut ataneqartut 100’kkaat
arlalissuugaluarmata. Tamakkulu gaavatigut maluginiartariagarpoq sumiiffiit iigarfiunerpaasartut
nalunaarsoraanni takuneqarsinnaasoq Nunatta sineriaani iigarnerit tamarmiusut 80 %-ii Nunatta

avannaata kitaani Tunullu kujataata sineriaani pisarsimasut (Enderlin et al., 2014).

Helheim Gletsjer

Helheim Gletsjer Tunup kujataaniippoq iigartartunilu Ice Frontiersimi
ilaatinneqartuni kujallersaalluni. Imaanut ataneqarpoq Kangerluk
Sermilimmi, taanna 90 km-sut ilummut takitigigaaq 5-12 km-sullu
ikertutigisarluni kiisalu imartaa 920 m tikillugu ititigisarluni. Helheim
Gletsjer tassaavoq iigartarfiit annerpaat tallimat ilaat. Sermersuaq
timaaniittoqg aamma Kangerlussuaq Gletsjerimut ataneqgarpoq,
taannattaaq Ice Frontiersimi ilaatinneqartuuvoq 400 km-nik
avannarpasinnerusumiilluni. Taakku marluullutik sermimik anisittagaat

Tunup Kujataani sermersuup ilanngaatigisartagaata affaa gaangerlugu

annertussuseqartarpoq (Khan et al., 2007).

1933’miit aallartilluni iigartartup sermertaata timitaata siuneqarfia alapernaarsorlugu
malussarfiginegarniartalermat takuneqartarsimavoq 8 km angusarlugu ukiumut nikissinnaasartoq.
1933’'miit 1972’mut iigartartup sermertaata siuneqarfia avalakkiartuinnarsimavogq, ukiulli tulliuttut
20 ingerlanerini siumut nikeriartarneri tamatikkarnerusarsimapput ilaanni 4 km angusarlugu.
1990’kkunni iigartarneri annertoorujussuarmik sermiiaaffiusalerput erseqgilluartumillu sermertap
siuneqarfia tunuartillugu. Aammali taamaalinerani sermertap sisoornera sukkatsippoq taamalu
sermertap siuneqarfia pukkilisingaatsiagalugu malunnarluartumillu saalisillugu taamalu
tamatikkarnerulersillugu (Andresen et al., 2011). Piffissami 2001-2005 iigarnerit akulikillipput 65
%-mik amerlanerulerlutik ukiorlu 2006’mi sermip annertususaanit piiarnegartoq annerpaajugami
12 Gt-ulluni (12 Gt/ar) (Howat et al., 2011). Tamatumali kingorna sermip massebalancea
iigarnerillu akulikissusiat ukioq 2000’mi pisarsimasumut assinguneruleqqgipput. Sermertap

sisoornera suli sukkalluagaaq 2011’llu tungaanut siunegarfia suli siumut nikikkiartorluarpoq, naak




suli iigartaraluarluni. Qaammataasianiit uuttortaalluni nalunaarsuutit datat ersersippaat sermertap
siunegarfiani ukiuni 2000-2010 sermeq katagartoq pisarnermit annertunerusarsimagaluartoq
sermertap timaani erseqqilluartumik ilasaasogarsimasoq nittangertarnerit akulikillillutik
nittaalannguullutik nakkartut annertuujusarsimammata (Khan, Kjeldsen, et al., 2014).

Helheim Gletsjer pillugu ukiuni qulikkaani kingullerni ilisimatusarnerni paasisat najooqutaralugit
takussutissagarpoq tassani iigartarnerit malilluaannangajavikkaat tamaani aasaanerani kiassutsit
allanngorarneri aammalu Atlantikup imartaani immap kissarnerisa allanngorarfii. ligarnerit
akulikillisarput immap kissarneri qaffakkaangata, Avannaatalu imartaminik ingerlaartitsinera
annikilligaangat (Andresen et al., 2011). Aamma aasaanerani sila pisarnermit kissarneruleraangat
iigarnerit sakkortusisarput (anisogarnerulersarpoq) nillertikkaangalli sermertap siuneqarfia
avammut nikikkiartulertarluni. Taamaannerata ersersippaa Helheim Gletsjer kissassutsit
allanngorarnerannut malussarissorujussuusoq, tassami 1930’kkuni tamaani kiatsilluarmat aamma

taamarluinnaq pisogarsimammat.

Assersuut: llinniartup Ice Frontiers atorlugu Helheim Gletsjerimik uuttortaanermini

Sermeq Kujalleg

Kalaallit Nunaata kitaaniippog Sermeq Kujalleq (gallunaatut
taaneqartartoq Jakobshavns Isbrae), taanna Qeqgertarsuup Tunuata
imartaanut atanegarpoq. Nunarsuatsinni iigartartut sukkanersaraat
tassami ullormut 50 m angullugu sukkatigisarami timaanilu
sermertaata sermersuup 7 %-a eqgaasiorpaa, tassa 110.000 km2-ip
naleqqgaterpiangajaanik annertussuseqarluni. ligartartog nunataalumi
takorannerluartuupput, taamalu juni 2004’mi Nunarsuatsinni
immikkut eriagisassatut UNESCO-p allattorsimaffianut

ilaatinnegalerluni. Ukiut tamaasa sermeq aniatittagaa 35-50 km?3 —tut

annertussusegarajuppog, taamalu sermersuatsinniit sermeq
ilulianngortillugu aniatittakkap tamarmiusup 10 %-nit
annertunerusarluni. 1850’miit maannamut sermertaata sisoortup siuneqarfia 35 km
eqqgaasiortumik timmut uteriarsimavoq, taamaakkaluarliuna aatsaat 1998’mi sermeq
katagartillugu anisitaa pisarnermit annertunerulerujussuartoq (Weidick & Bennike, 2007). Ukiuni
2000-2010 iigartartup sermeq katataa annertussuseqarpoq 321+12 Gt, tassannga 2/3-taa ukioq
2005 siogqullugu pisimalluni (Howat et al., 2011). Sermeq Kujalliup sisoornerata sukkassusia
1992’mi ukiumut 5,7 km-erioriarluni (km/ar) 2003’mi ukiumut 12,6 km-nngorsimavoq (km/ar)
(Joughin, Abdalati, & Fahnestock, 2004). 2012’mi sisoornerata sukkassusia
pingasoriaatinngorluinnarsimavoq taamalu Kalaallit Nunaanni aammalu Antarktisimi sermeq

iigartartut puttasut sukkanerpaartarilersimallugu (Joughin, Smith, Shean, & Floricioiu, 2014).

Taama sukkatigisumik uteriartorneranut pissutaasorineqarput ilaatigut immap nagqgani itisuumi
sarfat kissartut ilaatigullu sermip nallornerineersut naffarlukut kassunnguuttut sequnnerillu
ikinnerulersimanerat taamalu sermertap siuneqarfiata saani taakkunannga tiggusimaneq (is-
melange) amilisissimallugu tassalu sermertap sisoorneranut illersuutitut
pakkersimaarutaarpiarunnaartillugu. Sermeq Kujalliup massakkut kangerlummi itiseriarneq 1300
m eeqqaanisut ititigisoq nallersimavaa, taamalu iigartartup siuneqarfia aalaakkaasumik

naqgginniffeerullugu taamaalineratigullu itisuumi sarfat kissartut (<4°C) sermip ataanut




gamungangaatsiaq pulatertissinnaalersillugit. Taamaalilluni sermeq itsinermigut aakkiartulissaaq
iigartartup siunegarfia saannerulersillugu taamalu tamatikkarnerulersillugu (Joughin et al., 2014).
Timmisartumiit laserimik skannerisarnerit iluaqutigalugit ilisimatuut kangerluup naqqa sermip
ataaniittoq qanoq isikkogarnersoq nalunaarsorsinnaalersimavaat. Taakkunani erserpoq
itiseriarneq 50 km-tut takitigisog taamaammallu qaqugungaatsiamut sermeq sisoortoq nunamik

aalaakkaanerusumik naqginniffeqarsinnaassanngitsoq (Morlighem et al., 2014).

Petermann Gletsjer

Petermann Gletsjer Nunatta Avannaani iigartartut
tupinnarluinnarnerpaartaasa ilagaat timaani sermertaata sermersuup
4%-a annertoqatigipajaarmagu. ligartartut Nunatsinniittut allat
amerlasuut assiginagit Petermann Gletsjerip gaavani massebalancea
qullariartortuuvoq, tassa ukiut tamaasa sermertap annertussusianut
ilanngussuutsinnegartuartarpoq nittangerneq annertooq nittaalatut
nakkartartoq, tammassumalu saniatigut sermertaani iigartarnerit
allanngorarfiunatik taamaaginnartuupput (Khan, Kjeer, et al., 2014).

ligartartup sermertaanit katagartoq isaannarnit takuneq ajornarpogq,

sermimmi ataa ilanngartorfiugami. Petermann Gletsjer
goororujussuup 750 km-sut takitigisup 800 m-sullu ititigisup
paavaniippog, gooqqullu ginngua tappavani sermersuup timaata giterpiaata nalaaniilluni.
Qooqqup taassuma sermersuaq aalaakkersimanerutikkaa ilimagineqarpoq, sermersuummi
ataaniittoq aatsiternikkut iminnguuttoq sermertap naqqga atuarlugu gooqqukkut kuuttarmat
taamalu sermersuarmut pujassaataalernissaralua pinngitsoortittarlugu kigaallassarluartaramiuk.
Aatsiternikkut iminnguuttoq Peterman Gletsjerip ataatigoorluni avalaassortarpoq taamaalillunilu
Petermann Gletsjerip siunegarfia ataaniit arriitsumik aatsikkiartortittarlugu (Bamber, Siegert,
Griggs, Marshall, & Spada, 2013). Sermertap sisoortup ilanngartuutigisaata 80 %-a angullugu
taamaalilluni avalattarpoq. Sermertaq sisoortoq taamaakkami gaamini aatsiternerit
iminnguuttunit iigartarnernillu annerusumik ilanngartuiffigineqanngilag, naak sermersuup
killingani imaanut atanegarfinni allani taamaakkajuttaraluartoq. Sermeq Kujallermi pissutsinut
sanilliullugu Petermann Gletsjerip qaavani aatsiterluni iminnguuttarnera sisamariaammik
annikinnerusarpoqg (Motyka et al., 2011). ligartartup itsinermigut aatsinnegarnera gaavani
aatsiterneranit 20-riaammik annertunerusarpogq kiisalu iigarluni ilanngartornegarneranit 18-
riaammik annertunerusarluni. Taamaammat Petermann Gletsjerip ilusaa tupigutsatsitsigaluagaluni
imaaliinnarlugu gaavani takuneq sapernarpog. Sanimut kipillugu titartakkamik
takussutissalioraanni takunegassaaq sermertaa sisoortoq saalisimasuulluni 80 km-sut takitigisoq
sermertap nunamik toggammaveqarfianiit avalatserluni avammukartoq taamalu iigartartut imaani

puttasortallit Nunarsuatta avannarlersaaniittut takinersaralugu (Rignot & Steffen, 2008).




Aasakkut sermertap sisoornera sukkatsittarpoq, tassa ilaatigut immap sikuerussimanera ilaatigullu
aamma aatsiterluni iminnguuttup sermip ataanut pujassaatitut sunniutegarnerusalernera
pissutigalugit, taamaakkaluarli sermertap sukkassusia agguagqatigiissillugu ukiumut 1 km
eqqaasiorpaa (ca. 1 km/ar) (Nick et al., 2012). Ukiut 5-10’nik akuttussuseqartumik iigartartup
siuneqarfianit sikutaminerujussuit napillutik kaanngartarput. ukiog 2010’'mi Petermann Gletsjer
inuppassuarnit malinnaaviginiarnegalerpoq tassanngami sikuminertag 200 km?-tut annertutigisoq
sermertap siunegarfiata 25 %-tut annertutigisoq napilluni katammat Amerikallu Avannarliup
kangimut sineriaa atuarlugu kujammut tissukalerluni (Falkner et al., 2011). 2012’mi aammaarluni
iigarpoq taamanikkulli katattoq taamaallaat 120 km?2-mik annertussusegarluni. ligarnerit taakku
marluk pissutigalugit sermertap siuneqarfiata puttasortaa 81 km-miit 46 km-inngorluni
naannerulerpoqg taamalu 1876’p kingorna tassani timmut tunuariarneq annertunerpaajusimalluni
(Minchow, Padman, & Fricker, 2014). Taamaammat ilisimatuut Petermann Gletsjer
pimoorunnerullugu alapernaarsulerpaat, tassami suli annertunerusumik tunuariarnegartalissappat
tamaani immap sarfai sermip siunegarfiata ataanut pulaterniarnerulissammata
tamaaniinnerulerlutillu, tassami sermertap siuneqgarfiata itsinera samani immap iluaniimmat.
Qanorli pisoganngilag, sermertaq ilanngartornegarnerulinngilaq sisoorneralu sukkatsinnani,
taamaammallu ilisimatuut inerniliipput pisut taakku pinngortitap ingerlaarnerani pissusissaallutik

nalinginnaasuusut (Nick et al., 2012).

Storstremmen Gletsjer

Storstrommen Gletsjer iigartartuuvoq angisoorujussuaq Tunup
avannaata kangiani Dove Bugtimi kangerluit ilaataa Borgfjordenip
imaanut ataneqarfeqartoq. Sermertaq sisoortoq 15-25 km-sut
silissuseqarlunilu 60 km angullugit takitigaaaq. Storstremmen Gletsjer
ogaatigineqarsinnaavoq sermertaq sisuupiloortartuusoq (surge
glacier), taamaammallu immikkuullarilluinnartuulluni. Ukiuni
arlariiaanni sisoortup siunegarfia malunnartumik nikeriarneq ajorpoq
taamalu sermertagq ilaartorneqartiinnarlugu, taamaariartorli

tassanngaannaq supisarpoq sukkagisumillu sisuulersarluni —

sisuupiloorluni. Taanna supivoq 1970’kkut naanerata 1980’kku
aallartinnerisa nalaanni. Sermertat taamaattut sisuupiloortarnerat
pinngortitami ingerlaarnerit pissusissamissut taamaattut ilagaat sermimi aatsiternerit
iminnguunnerata pilerseqataaffigineq ajungajagai, pilersitsisuunerusarpulli nittaallat nakkartut
sermimut ilannguussuuttarnerat aammalu sermip nategarfiata tamatikkartuunera. Tamaanimi
aatsiternikkut iminnguuttoq katersuuttarpoq sermertap gaavani aatsiternerneersuusinnaasarluni
imaluunniit sermip annertusilluni nanerterinera/aatsiternera annerpaaffigisinnasaminut
pisimasinnaasarluni. Sisuupiloortogalertinnaguli sermertap siuneqarfia saannerulertarpoq taamalu
sisoornera sukkaannerulissalluni uffali sermertap immini annertussusia pisarnermit

annerulersimasoq (Reeh, Bgggild, & Oerter, 1994).

Kangerlussuaq Gletsjer

Kangerlussuaq Gletsjer Kangerlussuaqg Fjordimut atanegarpoq, taanna
Tunup imartaanut Danmarkstraedetimut paagarluni. Kangerlussuaq
una paarlaanneqassanngilag amerlanernit ilisimanegartumut Nunatta
kitaani illogarfimmut, kangerlummut timmisartorsuarnullu
mittarfegarfiusumut. Tunumi iigartartut annersaraat aammalu
iigartartuni sermersuarmiit aallartiffeqartuni sukkanerpaanut ilaalluni
kiisalu iigarluni sermersuarmik annerpaamik ilanngartuisartut
aapparalugu (Enderlin et al., 2014). Ukiuni 2000-2005 Kangerlussuaq

Gletsjer erseqqilluinnartumik tunuartitilerpoq taamaasineranilu

sermertaq sisoortoq malunnarluartumittaaq sukkatsikkiartorluni
taamaapporlu ukiog 2005’ip tungaanut. 2010’mi sermertaq sisoortoq
aammaarluni sukkatsikkiartoqqgilerpoq.

Ukiuni 2000-2011 Kangerlussuaq Gletsjer sermimik ilanngarteriviginegarsimavoq 152110 Gt-tut
annertussusegartumik tassannga piffissami 2004-2008 annertunerpaartaa katagarsimalluni
(Howat et al., 2011). Naallu piffissami tassani sermertap sisoortup siuneqgarfia annertunerusumik
nikinngikkaluartoq 2005’p kingorna annertogisumik sermertamit katagartogarsimavog.
Taamanikkulli pissutaanerpaasimavoq sermertap gaavani iminnguulluni aatsiterneq gaffalluni
annertunerulersimammat.

Kangerlussuaq Gletsjer aamma Helheim Gletsjer marluullutik nunap ilaani sumiiffegarfimminni
klimap allanngoriartornerinut takunegarsinnaasunut malussarissuusut erseqqissumik
takussutissagarpoq. ligartartut taakku 2000’kkut aallartinneranni sermertaasa sisoornerisa
malunnarluartumik sukkatsikkiartorsimanerannut patsisaasorinegarpoq silap aamma immap
kissarnerulersimaneri (Khan, Kjeldsen, et al., 2014). ligartarnerisa akulikinneruleriataarnerannut
pissutaalluarsinnaavoq gaavaniit piiartoq erseqgissumik annertuujummat, iminnguullunilu
aatsiterneq sermertap naqqinniffeqarfianut pujassaatinngorluni sisoorneranik sukkatsitsisimasoq.
Aamma taamatorpiag pisimasoqarsinnaavoq Sermeq Kujalleq eqqarsaatigalugu (Luckman et al.,

2006).

Upernavik Isstram

Upernavik Isstrem Nunatta kitaata avannaaniippoqg Qeqertarsuup
Tunuanit 300 km missiliorlugu avannarpasinnerusumiilluni. Nunap
ilaani tamaani sermersuaqg imaanut ataneqanngitsiaannartarpoq,
nunap sineriaata sermeqganngitsortaa amitsunnguuginnarmat.
Sermegarfik taanna —isstrgm - 40 km-sut silissusilik sisamanillu
imaanut ataneqartunik iigartarfeqartoq Upernavik Fjordip (Upernaviup
Kangerlua) imaanut atanegarpoq, kangerluk ilummut 80 km
eqgaasiorlugu takitigivoq itinerpaaffiatalu 900 m gqaangersimallugu.

Qangaanerusoq sermertap sisoorfii ataatsimik

siunegarfeqatigiissimagaluarput, sermeqarfiulli (isstremmip)
uteriartulerneratigut nunallu sermip qgallersimallugu nateqarfiata ilusai
peqqutigalugit siuneqgarfik avissaartulerpoq sisamanngorluni. Sermertap sisoorfiini siuneqarfiit
uteriartuleraangamik uteriartiternerat tamatigut sukkanerulersimasoq uuttornegartarpog,
taamalu siuneqarfiini sermeq saannerulertarluni. Timmisartunit assilisat iluaqutigalugit suli
amerlanernik uppernarsaatissagalerpoq 1930’kkunniit ullumikkumut pingasoriarluni annertuunik
sermimi pisogartarsimasoq tassa sermertat sisoortut siuneqarfii
uteriartiterujussuartarsimammata. Siullermik taama pisogarpoq piffissami 1931-1946, tullianik
1985-1993 kiisalu aamma 2005-2010 (Kjaer et al., 2012). Piffissami 1985-2010
neleqgersuunneqarpog sermeq katagartoq 92 Gt eqqgaasiorlugu annertutigisimasoq, sermimit

katattup 79 %-ata missaanut pissutaasimalluni sermip iigartarneri (Khan et al., 2013).

Imminnut ganittuarannguummata isumaqgarnaraluarpoq sermertaanni allanngornerit
assigiiaassasut, tassami klimami pissutsinik assigiiaartunit sunnerneqartarmata, taamaanngilarli.
Sermertani pisartut assigiinngissutaannut pissutaasoq ilisimatuut paasiartulerpaat 2014’mi, taanna
kangerluup naggani samaningaatsiartumiittoq. Tassami kangerluup naqga
maniinnersagartorujussuuvoq tamatumalu kinguneranik sermertat sisoortut naqqisimaffii
allanngorartorujussuullutik, 600-800 meterisusartunik. Taamaattoqarnera ilaatigut
nassuiaataasinnaavoq nikerariaasiisa assigiinnginnerannut, kangerluummi naggata annertuunik
maniinnersaqarneratigut immap ingerlaartup sermip siunegarfiata ataanut pulaterluni
kalluaasarneri assigiinngitsunngortittarmagit. llisimatuummi uuttortaasarlutik nassaaraat
kangerluup imartaa ikiariissitaartoq pingasunik immikkuullarissunik. Immap gaavani ammut 50 m
tikillugu ititigisumi imartaq tassaasarpoq imaq imermik akuneqarluni tarajukillisimasoq 2°C-mik
kissassusilik ikiariissitaartullu tulliani 150 m tikillugu itissusilimmiilluni imaq avannaarsuata imartaa
0,5 — 1,5°C-mik kissassusilik. Ikiariissitaartut pingajuat allerpaasoq, nagqata tungaanut imaq
kissarnerullunilu tarajogarneruvoqg tamaani itisuumi sarfat 1 — 3°C-mik kissassusillit peqqutigalugit.
Taamaamat sermip qalligaata nunap ilusai qanoq pisogartarneranut apeqqutaasartorujussuupput.
Sermertap sisoortup siunegarfiani imaq itisoorsuuppat tamatuma kinguneranik sermertap
uteriartiternera annertuujullunilu sukkatsilluartinnegarsinnaavoq, illuatungaatigulli imaq
ikkattuinnaagaangat ilimanarsinerusarluni sermip siunegarfia unikaallalluni
aalaakkaanerulersinnaasoq. Upernavik Isstremmimi sermip iigartartui avannarliit pingasuni imaq
avalassimaffiat 400-700 m-sut ititigisarpoq, kujallersaatali avalassimaffiani imaq 100 m tikillugu
itissusegartarluni. Taamaammat ullumikkut imaappogq, iigartartut avannarliit pingasut kisimik
immap sarfaanik kissartumik sunnerneqgarsinnaasartut. Taamaattogarneraluuna Upernavik
Isstremmimi sermertat klimap allanngoriartornerinut assigiinngitsumik
malussariartarfiusarnerannut peqqutaasutut nassuiaatiginegarsinnaasorinartoq (Andresen,

Kjeldsen, Harden, N@grgaard-Pedersen, & Kjaer, 2014).

Assersuut: llinniartup Ice Frontiers atorlugu Upernavik Isstrgmimi uuttortaanermini

nalunaarsuutit datat pissarsiai.

Allaatigisamik ”ligartartut Ice Frontiersimi ilaatitat pillugit” suliarinnittuuvoq Lisbeth Rykov,
cand.scient. i Geografi og Geoinformatik, Kgbenhavns Universitetimit, uani najogqutaralugu
specialimik allatani ”Ice Frontiers - A didactical method to convey scientific research of the
Greenland Ice Sheet to Earth Science in Danish high schools” 2015.

